
				இப்பக்கம் மெய்ப்பு பார்க்கப்படவில்லை
373 - சுந்தரவடிவேலு  ”.

தந்தை பெரியார் பக்கம் இருந்தார்; பெரியாருக்காக மிகுந்த ஆற்றலுடன் வன்மையாக வாதிட்டார்; போராடினார்.

அப்போது பேச்சிலும் எழுத்திலும் குருசாமி புகுத்திய கனல் அதிகம்.

பெரியாரிடம் ஏதாகிலும் புதிதாக எதிர்பார்த்து அப்படி (யெக்கினாரா? இல்லை; இல்லவே இல்லை.

அண்ணாவிடம் பகையா?

அறிஞர் அண்ணா பேரிலோ, அவரோடு இயங்கிய எவர் பேரிலோ கணியாகப் பகை கொண்டிருந்தாரா? இல்லை.

தலைவர் பெரியார்பால் குருசாமியார் கொண்டிருந்த பற்று ஈடு இணையற்றது. பெரியாரை எவர் குறை கூறவும் குருசாமி பொறுக்க மாட்டார்.

பெரியார் திருமணத்தால், தன்மான இயக்கத்தின் எந்த அடிப்படைக் கொள்கையும் தகர்க்கப்படவில்லை என்பது குருசாமியின் கருத்து.

‘அந் நிகழ்ச்சி, வரலாற்றுப் போக்கை மாற்றும்படி விடக்கூடாது; வளர்ந்து வரும் பகுத்தறிவுப் பிரசாரத்தை, சமதர்மச் சிந்தனையைத் திசை திருப்பவிடக் கூடாது என்பது அவருடைய அழுத்தமான முடிவு. முற்போக்குப் பணிகளின் வேகத் தடுப்பியாகப் பயன்படக்கூடாது என்று உறுதியாகக் கருதினார்.

பங்காளிச் சண்டையால் விளைந்த திருமண ஏற்பாடு, பங்காளிகள் உறவை வேண்டுமானால் பாதிக்கலாமே ஒழிய, தியாகத்தால் வளர்க்கப் பட்ட ஒரு முற்போக்கு இயக்கத்தைப் பாழாக்கப்

பயன்படுத்தல் ஆகாது, என்பதில் குருசாமி உறுதியாக இருந்தார்.

பெரியாரிடம் மரியாதையோடும் மதிப்போடும் பழகி வந்த குருசாமி, அண்ணாவோடு நெருக்கமான தோழமையோடு பழகி வந்தார்.

இருவரும் கலந்து உரையாடி மகிழ்ந்த நாள்கள் ஏராளம். _அண்ணாவின் இருமொழியாற்றலை, குணத்தை, குத்துாசியார் மெய்யாகவே போற்றினார்.

அவரது ஆற்றல் மிகப்பெரிய முற்போக்கு நடவடிக்கைக்குப் பயன்படவேண்டுமென்று விழைந்தார்.

திராவிட முன்னேற்றக் கழகத்தைத் தொடங்கியதால் அண்ணா பெறக்கூடிய ஆதாயம் கடுகளவே இருக்கும். உடன் இருப்போர் பெறக்கூடியதே அதிகமாக இருக்கும் என்பது அவர் கணிப்பு.

